
Løgtingsmál nr. 144/2013: Uppskot til ríkislógartilmæli um at seta í gildi fyri Føroyar 

“Anordning om ikrafttræden for Færøerne af forskellige love om euforiserende stoffer” 

 

 

Uppskot  

 

til  

 

ríkislógartilmæli um at seta í gildi fyri Føroyar “Anordning om  

ikrafttræden for Færøerne af forskellige love om euforiserende stoffer” 

 

 

Mælt verður ríkismyndugleikunum til at seta í gildi fyri Føroyar hjálagda uppskot (skjal 1)  

“Anordning om ikrafttræden for Færøerne af forskellige love om euforiserende stoffer” 

 

 

Kap. 1. Almennar viðmerkingar 

Galdandi reglur viðvíkjandi euforiseandi evnum eru ásettar í “kongelig anordning nr. 347 frá 

21. december 1956 anordning for Færøerne om euforiserende stoffer, som senest ændret ved 

kongelig anordning nr. 150 af 21. marts 1988” og í kunngerðum ásettar við heimild í hesum 

reglum.  

 

Økið er danskt málsøki, og kunnu donsku reglurnar setast í gildi fyri Føroyar, um so er, at 

føroyskir myndugleikar ynskja tað. Síðani hesar reglar vórðu settar í gildi í Føroyum, er økið 

dagført í Danmark, men donsku broytingarnar eru ikki settar í gildi fyri Føroyar. 

 

Fútin og TAKS hava gjørt vart við, at ynskiligt er at dagføra galdandi reglur í Føroyum 

viðvíkjandi euforiserandi evnum. Somuleiðis er ynskiligt, at føroysku reglurnar á økinum 

støðugt samsvara teimum donsku reglunum hesum viðvíkjandi.   

 

Fútin og TAKS hava víst á, at síðani reglurnar vórðu settar í gildi í Føroyum, er komin ein 

røð av nýggjum euforiserandi evnum, men eru hesi ikki fevnd av galdandi reglum. Henda 

støða hevur við sær ta óhepnu avleiðing, at tá ið løgreglan ella tollvaldið leggja hald á 

euforiserandi evnir, sum ikki eru fevnd av galdandi reglum, ber ikki til at revsa fyri brot á 

hesar.   

 

Av tí, at talan er um danskt málsøki, er neyðugt at seta donsku reglurnar í gildi í Føroyum við 

kongligari fyriskipan. Heilsumálaráðið hevur tí í longri tíð samstarva við Ministeriet for 

Sundhed og Forebyggelse um at orða eitt uppskot til “Anordning om ikrafttræden for 

Færøerne af forskellige love om euforiserende stoffer”.  

 

Broytingarnar, sum mælt verður til at fremja í uppskotinum til “anordning om ikrafttræden 

for Færøerne af forskellige love om ændring af lov om euforiserende stoffer”, snúgva seg í 

høvuðsheitum um, at fleiri evnir kunnu verða fevnd av reglunum um euforiserandi evnir. 

Ásetingin verður víðkað frá at fevna um euforiserandi evnir til at fevna um bólkar av slíkum 

evnum, og ásetingarnar um revsing verða dagførdar.  

 

 

Kap. 2. Avleiðingar av uppskotinum 

Mett verður ikki, at henda kongliga fyriskipanin hevur stórvegis avleiðingar fyri føroyskar 

myndugleikar. Uppgávan hjá TAKS verður tann sama sum higartil. Lógarbroytingin hevur tó 

við sær, at í enn fleiri førum fer at bera til at revsa teir persónar, sum flyta inn euforiserandi 

evnir, ið TAKS finnur. 

 

Løgreglan og dómsvald eru donsk málsøki, og tí eru avleiðingar fyri hesar stovnar ikki lýstar 

í talvu 1. Fyri løgregluna fer lógarbroytingin at hava við sær ta broyting, at tað fer at bera til 

at viðgera mál um møgulig brot á enn fleiri ásetingar í reglunum um euforiserandi evnir. 

Hetta hevur við sær ta avleiðing, at mál um brot á enn fleiri ásetingar í lógini um 

euforiserandi evnir kunnu leggjast fyri dómsvaldið.  

 

Fyri tey, sum flyta inn euforiserandi evnir, fer lógarbroytingin at hava við sær, at tað í enn 

fleiri førum enn higartil fer at kunna bera til at revsa fyri brot á ásetingarnar um euforiserandi 

evnir.  

 

Talva 1: Avleiðingar  

 

 

Kap. 3. Ummæli 
Uppskotið hevur verið til ummælis hjá løgregluni, TAKS, landslæknanum og 

Apoteksverkinum. Av tí, at hoyringsfreistin var so stutt, skipaði Heilsumálaráðið fyri einum 

hoyringsfundi partanna millum. Løgreglan, TAKS og virkandi landslækni luttóku á 

fundinum. TAKS og virkandi landslækni kunnaðu um, at tey ongar viðmerkingar hava til 

  
Fyri landið/ 

landsmyndug-

leikar 

Fyri 

kommunalar-

myndugleikar 

Fyri 

pláss/ 

øki í 

landinum 

Fyri ávísar 

samfelagsbólkar 

/felagsskapir 

Fyri 

vinnuna 

Fíggjarligar/búskaparligar 

avleiðingar 
Nei Nei Nei Nei Nei 

Umsitingarligar 

avleiðingar 
Nei Nei Nei Nei 

Nei 

Umhvørvisligar 

avleiðingar 
Nei Nei Nei Nei Nei 

Avleiðingar í mun til 

altjóða avtalur og reglur 
Nei Nei Nei Nei Nei 

Sosialar avleiðingar       Ja   

lógaruppskotið. Virkandi landslæknin tók tó fyrivarni fyri, at landslæknin møguliga kundi 

hava viðmerkingar til uppskotið. Landslæknin hevur seinni boðað frá, at hann hevur ongar 

viðmerkingar til uppskotið.  

 

Apoteksverkið hevur kunnað um, at tað er týdningarmikið, at broytingar á hesum økinum 

verða settar í gildi so hvørt, sum tær verða settar í gildi í Danmark. 

 

Fútin mælti til at strika ásetingina um at heimila at revsa lógarbrot við at lata eina ávaring. 

Orsøkin er, at í Føroyum er vanligt at revsa við bót, hóast talan er um smávegis nøgdir av 

euforiserandi evnum. Fútin ber ótta fyri, at ein áseting um at kunna lata eina ávaring fyri brot 

á lógina um euforiserandi evnir   kann fara at hava við sær, at hetta verður tulkað sum um 

lógin er linkað. Viðmerkingin frá fútanum er tikin til eftirtektar, og uppskotið er broytt 

samsvarandi henni.  

 

Ministeriet for Sundhed og Forebyggelse hevur sent uppskotið til ummælis hjá 

Statsministeriet og Justitsministeriet. Ministeriet for Sundhed og Forebyggelse hevur upplýst 

fyri Heilsumálaráðnum, at Statsministeriet og Justitsministeriet ikki hava viðmerkingar til 

uppskotið. 

 

Viðmerkingar til einstøku ásetingarnar í lógaruppskotinum 
Viðvíkjandi serligum viðmerkingum til einstøku broytingarnar í lógaruppskotinum verður 

víst til viðmerkingarnar í donsku lógaruppskotunum: “LFF 1996-10-03 nr. 23 Forslag til lov 

om ændring af lov om euforiserende stoffer”, ”LFF 2004-02-26 nr. 175 Ændring af lov om 

euforiserende stoffer og straffuldbyrdelsesloven (Skærpet indsats mod narko m.v.)”, ”LFV 

2007-06-01 nr. 201A - Ændring af lov om euforiserende stoffer (Højere bøder i narkosager)”, 

”LFV 2008-05-29 nr. 138 Ændring af lov om euforiserende stoffer (Ordination af heroin som 

led i lægelig behandling af stofmisbrugere)” og ”LFF 2011-11-30 nr. 43 Ændring af lov om 

euforiserende stoffer (Gruppevise forbud mod euforiserende stoffer)”. 

 

Skotið er upp at gera niðanfyristandandi serføroysku broytingarnar í uppskotinum. 

 

Til nr. 2. Ráðharrin kann bert fremja broytingar við heimild í hesi áseting um so er, at 

samráðst frammanundan hevur verið við landsstýrið um hetta. 

 

Til nr. 4. Revsingin fyri brot á lógina um euforiserandi evnir er vanliga hægri í Føroyum enn 

í Danmark. Hetta kemst av, at sjálvt smáar nøgdir av euforiserandi evnum kunnu hava við 

sær størri skaðiligar avleiðingar í einum lítlum samfelag, sum t.d. Føroyum, enn í einum 

størri samfelag, sum t.d. Danmark. Harafturat er søluprísurin og harvið vinningurin av slíkari 

sølu munandi hægri í Føroyum enn í Danmark. Sambært donsku lógini ber til at revsa brot á 

lógina um euforiserandi evnir við ávaring. Henda heimild finst ikki  sambært føroyskari 

lóggávu, og við atliti til serføroysku viðurskiftini á økinum, verður mælt til ikki at áseta eina 

slíka heimild í føroyska lóg. 

 

Til nr. 7. Í § 3a um revsiábyrgd hjá juridiskum persónum verður víst til reglurnar í føroysku 

revsilógini. 

 

 

Kap. 4. Serligar viðmerkingar 
Víst verður til skjal 2 við serligum viðmerkingum til lógartekstin. 

 

http://jura.karnovgroup.dk/document/7000279642/1?versid=437-1-2004
http://jura.karnovgroup.dk/document/7000279642/1?versid=437-1-2004
http://jura.karnovgroup.dk/document/7000365071/1?versid=437-1-2004
http://jura.karnovgroup.dk/document/7000365071/1?versid=437-1-2004
http://jura.karnovgroup.dk/document/7000379029/1?versid=437-1-2004
http://jura.karnovgroup.dk/document/7000379029/1?versid=437-1-2004
http://jura.karnovgroup.dk/document/7000502105/1?versid=437-1-2004
http://jura.karnovgroup.dk/document/7000502105/1?versid=437-1-2004

Fylgiskjøl: 

Skjal 1: “Anordning om ikrafttræden for Færøerne af forskellige love om euforiserende 

stoffer” við almennum og serligum viðmerkingum 

Skjal 2: Góðkend frásøgn frá fundi tann 5. februar 2014 millum løgreglu, TAKS og 

Heilsumálaráðið 

Skjal 3: Hoyringssvar frá Apoteksverkinum 

 

 

 

 

Heilsumálaráðið, tann 26. mars 2014 

 

 

 

Karsten Hansen 

landsstýrismaður 

 

 

/          Turid Arge 

 


